
 

 

                                Qaqortoq 22. februar 2016 

 

Inatsisartut suleriaasiat § 37 naapertorlugu matumuuna Naalakkersuisunut apeqqutit imaattut saq-

qummiuppakka: 

 

Apeqqutit: 

1. Nuna tamakkerlugu Piareersarfiit qassit ingerlanneqarpat? 

2. Inuusuttut Piareersarfimmiissimasut agguaqatigiisitsinermi ilinniarfinnut  ingerlari-

aqqittartut qassiuppat? 

3. Piareersarfimmiit ilinniarfinnut ingerlaqqittartut qassit ilinniakkamik naammassin-

nittarnersut kisitsisaatigineqarpa? 

4. Piareersarfik aqqutiginngikkaluarlugu uninngareerlutik ingerlariaqqissimasut qas-

siuppat? 

5. Piareersarfimmi ilinniartitsinerup pitsaassutsimigut inissisimanera uuttortarneqarsi-

mava?  

a. Taamaappat qanoq? 

6. Piareersarfinni ilinniartitsisuunissamut piumasaqaatit suuppat, qanoq ilinniarsima-

suusariaqarpat piareersarfinni ilinniartitsisut?  

7. Nunap immikkoortuini Piareersarfiit ingerlanneqarneranni piareersarfissimasut 

angusaat nikingassuteqarnersut nalilersuiffigineqarsimava?  

8. Taamaassimappat periutsit iluatsitsiviunerusut allanit isumassarsiorfigineqarsimap-

pat? 

(Inatsisartunut ilaasortaq Vivian Motzfeldt - Siumut) 

 

Tunngavilersuut: 

Aningaasat ilinniarsimassutsip qaffassarneranut atorneqartut ilarpassui Piareersarfinnut atorneqar-

tarput. Taamaammat soqutiginarpoq Piareersarfimmi aningaasat atorneqartut anguneqartartunut 

naapertuunnersut paasissallugit, taamaassimanngippammi aningaasaliinerit immikkut nalilersuiffi-

gineqartariaqarmata, aporfiillu allat suussusersineqartariaqarlutik. 

 



 

 

Nunatsinni ilinniartunut nukissaqarluareersunut ilinniartitsisut atorneqartut ilinniarsimassutsikkut 

annertuumik piumasaqaatitaqarput. Soorlu Ilinniarnertuunngorniarfinni ilinniartitsissaguit qaffasis-

sumik ilinniagaqassaatit taassumallu saniatigut ilinniartitsisinnaassuseqarnerit misiligarneqassaaq 

(Pædagogikum) tamannalu aamma pissusissamisoorpoq.  

Inuusuttulli ingerlariaqqinneq ajulersartut sullinneqarnerini piumasaqaatit suuppat? Sullissinerup 

pitsaassusaa qanoq uuttortarneqartarpa, ilinniartitsitsisut Piareersarfinni atorfeqartut piginnaasai 

taakkununngalu piumasaqaatit suuppat? 

Kiisalu pingaarnertut Piareersarfiup ingerlanneqarnera aningaasallu tassani atorneqartut naaper-

tuuttunik angusaqarfiuppat? 

 

 

 

 


